
ՀՀ տարածքում գործող  

բոլոր ներդրումային ծառայություններ մատուցող անձանց  
Ներդրումային ծառայություններ մատուցող անձանց հաշվետվությունների լրացման 

վերաբերյալ 
 

 

Ներդրումային ծառայություններ մատուցող անձանց շրջանակում առաջացել են մի 
շարք խնդիրներ՝ կապված նրանց կողմից կանոնակարգ 4/03-ով սահմանված ԿԲ 

ներկայացվող հաշվետվական ձևերի լրացման հետ: Այս առնչությամբ հայտնում ենք 

հետևյալը. 

1. Հասկացություններ 

1)   «Ֆորվարդ գործարք կամ ֆորվարդ»՝  չկարգավորվող շուկայում կնքվող 

համաձայնություն ակտիվի ¥արժույթ, արժեթուղթ կամ այլ ակտիվ¤ ապագա 

գնման կամ վաճառքի վերաբերյալ՝ նախապես սահմանված գնով և 

չստանդարտացված պայմաններով, որի դեպքում կողմերը ստանձնում են 

գործարքի վերջնահաշվարկի իրականացման պարտավորություն: Կախված 

ֆորվարդի ¥ֆորվարդ գործարքի¤ հիմքում ընկած ակտիվի տեսակից՝ ֆորվարդը 

¥ֆորվարդ գործարքը¤ համարվում է արժութային ֆորվարդ, արժեթղթերով 

ֆորվարդ կամ այլ ակտիվներով ֆորվարդ: 

2)    «Ֆյուչերս գործարք կամ ֆյուչերս»՝ կարգավորվող շուկայում կնքվող 

համաձայնություն ակտիվի ¥արժույթ, արժեթուղթ կամ այլ ակտիվ¤ ապագա 

գնման կամ վաճառքի վերաբերյալ՝ նախապես սահմանված գնով և այլ 

ստանդարտացված պայմաններով, որի դեպքում կողմերը ստանձնում են 

գործարքի վերջնահաշվարկի իրականացման պարտավորություն: Կախված 

ֆյուչերսի ¥ֆյուչերս գործարքի¤ հիմքում ընկած ակտիվի տեսակից՝ ֆյուչերսը 

¥ֆյուչերս գործարքը¤ համարվում է արժութային ֆյուչերս, արժեթղթերով ֆյուչերս 

կամ այլ ակտիվներով ֆյուչերս: 

3)   «Օպցիոն»՝ համաձայնություն,  որով մի կողմը ¥օպցիոնի գնորդը¤ իրավունք 

է ձեռք բերում վաճառել (գնել) որոշակի բազիսային ակտիվ ¥արժույթ, արժեթուղթ 
կամ այլ ակտիվ¤ պայմանագրում նշված ժամկետում և գնով, իսկ մյուս կողմը 

¥օպցիոնի վաճառող¤ պարտավորություն է ստանձնում գնել (վաճառել) այդ 

ակտիվը ¥արժույթ, արժեթուղթ կամ այլ ակտիվ¤: Կախված օպցիոնի հիմքում 

ընկած ակտիվի տեսակից՝ օպցիոնը համարվում է արժութային օպցիոն, 

արժեթղթերով օպցիոն կամ այլ ակտիվներով օպցիոն: 

4)   «Սվոփ»՝ 

ա¤ Արժութային սվոփը համաձայնություն է, որը ենթադրում է գործարքի առաջին 

մասում երկու արժույթների փոխանակում (առք/վաճառք) պայմանագրով 

սահմանված փոխարժեքով ¥սփոթ փոխարժեք¤, իսկ գործարքի երկրորդ մասում՝ 

արժույթների հետ փոխանակում (վաճառք/առք) պայմանագրով սահմանված 

փոխարժեքով ¥ֆորվարդ փոխարժեք¤, ինչպես նաև երկրորդ մասում փոխնակվում 

են պայմանագրով նախապես սահմանված տոկոսագումարներ ¥սվոփի այս 
տեսակի դեպքում կարող են փոխանակվել ֆիքսված տոկոսադրույքը լողացող 
տոկոսադրույքի հետ, ինչպես նաև 2 տարբեր լողացող տոկոսադրույքները¤:  

բ¤ Փոխարժեքային սվոփը արժութային սվոփի պարզ տեսակ է, որը ենթադրում է 

գործարքի առաջին մասում երկու արժույթների փոխանակում (առք/վաճառք) 
պայմանագրով սահմանված փոխարժեքով ¥սփոթ փոխարժեք¤, իսկ գործարքի 



երկրորդ մասում՝ արժույթների հետ փոխանակում (վաճառք/առք) պայմանագրով 

սահմանված փոխարժեքով ¥ֆորվարդ փոխարժեք¤: 

գ¤ Տոկոսադրույքային սվոփը համաձայնություն է, որը ենթադրում է տոկոսային 

վճարումների տեսքով դրամական հոսքերի փոխանակում: Տոկոսադրույքային 

սվոփի պարագայում հիմքում ընկած դրամական միջոցները չեն փոխանակվում, 

այլ փոխանակվում են միայն այդ դրամական միջոցների նկատմամբ 

հաշվարկված տոկոսային վճարումները: Սվոփի այս տեսակի դեպքում կարող են 

փոխանակվել ֆիքսված տոկոսադրույքը լողացող տոկոսադրույքի հետ, ինչպես 

նաև 2 տարբեր լողացող տոկոսադրույքները: 

5)   «Տոկոսային գործիքներ» են համարվում  

ա¤ պարտքային արժեթղթերը 

բ¤ ֆորվարդներն ու ֆյուչերսները, որոնց հիմքում ընկած է պարտքային 

արժեթղթերի առք/վաճառք 

գ¤ օպցիոնները, որոնց հիմքում ընկած է պարտքային արժեթղթերի առք/վաճառք 

դ¤ ռեպո գործառնությունները, արժեթղթերով վարկավորումը, որոնց հիմքում 

ընկած է պարտքային արժեթղթերի ներգրավում/տրամադրում 

ե¤ արժեթղթերի տեղաբաշխման պարտավորություններ, որը նախատեսում է 

պարտքային արժեթղթերի առքի/վաճառքի պարտավորություն  

2. Համաձայն կանոնակարգ 4/03-ի, եթե հաշվետու ներդրումային ծառայություններ 

մատուցող անձի կողմից ներկայացման ենթակա որևէ հաշվետվության մեջ 

ներառվող տվյալները հաշվետու ժամանակաշրջանում փոփոխություն չեն կրել 

կամ եթե հաշվետվությանն առնչվող գործարքներ չեն իրականացվել, ապա 

ներդրումային ծառայություններ մատուցող անձը ներկայացնում է 

համապատասխան դատարկ աղյուսակը, բացառությամբ Թիվ 6 հաշվետվության 

3-րդ աղյուսակի, որում լրացվում են հաշվետու ժամանակաշրջանի վերջի 

դրությամբ առկա տվյալները: 

3. Հաշվետվություններում երկու լրացված ամբողջական տողերի ¥ոչ յուրաքանչյուր 
սյունակի երկու լրացված տողերի¤ միջև դատարկ տողեր չպետք է լինեն: 

4. Կանոնակարգում օգտագործված «Արժեթղթի տարբերակիչ ծածկագիրը» 

հասկացությունը ունի հետևյալ տրամաբանությունը. 

«Արժեթղթի տարբերակիչ ծածկագիրը» սյունակում նշվում է արժեթղթի ISIN կոդը, 

մասնավորապես՝ Հայաստանի Հանրապետությունում թողարկված ոչ պետական 

արժեթղթերի դեպքում՝ Կենտրոնական դեպոզիտարիայի կողմից շնորհված 

արժեթղթի տարբերակիչ ծածկագիրը: Պետական ¥գանձապետկան¤ 

պարտատոմսերի դեպքում նշվում է դրանց թողարկման պետական գրանցման 

համարը: Օտարերկրյա արժեթղթերի դեպքում նշվում է օտարերկրյա իրավասու 

մարմնի կողմից արժեթղթին շնորհված տարբերակիչ ծածկագիրը ¥հայտնի լինելու 
դեպքում¤: Արժեթղթի տարբերակիչ ծածկագրի բացակայության դեպքում 

լրացվում է «Թողարկողի ֆիրմային անվանումը, գտնվելու վայրը» սյունակը: 

«Թողարկողի ֆիրմային անվանումը գտնվելու վայրը» սյունակը օտարերկրյա 

արժեթղթերի համար պարտադիր լրացման ենթակա է՝ անկախ այն 

հանգամանքից արժեթղթի տարբերակիչ ծածկագիրը առկա է, թե ոչ: 

5. Կանոնակարգում օգտագործված «Արժեթղթի տարեկան եկամտաբերությունը» 

հասկացությունը ունի հետևյալ տրամաբանությունը. 

«Արժեթղթի տարեկան եկամտաբերությունը» սյունակում լրացվում է ոչ 

ծավալային արժեթղթերի դեպքում միավոր արժեթղթի գնի, իսկ ծավալային 



արժեթղթերի դեպքում գործարքի ընդհանուր գումարի հիման վրա հաշվարկված 

տարեկան եկամտաբերությունը՝ հաշվարկված թողարկողի կողմից տվյալ 

արժեթղթի թողարկման և(կամ) տեղաբաշխման պայմաններով սահմանված 

բանաձևով՝ ստորակետից հետո 4 նիշի ճշտությամբ: Սույն սյունակը չի լրացվում 

այն արժեթղթերի համար, որոնց համար նախատեսված չէ եկամտաբերության 

հաշվարկ ¥մասնավորապես՝ հասարակ բաժնետոմսերի, բաժնեմասերի, 
ներդրումային հիմնադրամների փայերի կամ դրանցում մասնակցությունը 
հավաստող նման այլ փաստաթղթերի համար և այլն¤:»: 

6. ՀՀ կառավարության (ՀՀ ֆինանսների նախարարության) կամ Կենտրոնական 

բանկի կողմից  թողարկված պարտատոմսերի տեղաբաշխման աճուրդների 

դեպքում ձեռքբերված պարտատոմսերի մասին տեղեկությունները լրացնելիս 

«Գործարքի կնքման վայրը» սյունակում լրացվում է «ՀՀ կենտրոնական բանկ», 

իսկ «Գործարքի մյուս կողմը» սյունակում, կախված թողարկողից, լրացվում է ՀՀ 

ֆինանսների նախարարություն կամ ՀՀ կենտրոնական բանկ:  

Հաշվետվություն թիվ 6 

7. Համաձայն կանոնակարգ 4/03-ի 49-րդ կետի՝ Թիվ 6 հաշվետվության լրացման 

պահանջը չի տարածվում միայն ներդրումային ծառայություններ մատուցող 

բանկերի կողմից ՀՀ պետական (գանձապետական) պարտատոմսերով և 

Կենտրոնական բանկի կողմից թողարկված պարտատոմսերով երկրորդային 

շուկայում կնքված գործարքների վրա: Իսկ առաջնային շուկայում առքի 

գործարքները թե՛ ՀՀ պետական (գանձապետական) պարտատոմսերով, թե՛ 

Կենտրոնական բանկի կողմից թողարկված պարտատոմսերով և թե՛ ոչ պետական 

պարտատոմսերով լրացվում են Թիվ 6 հաշվետվության մեջ:  

8. Արժեթղթերի փաթեթի կառավարման շրջանակում կնքված գործարքների 

դեպքում Թիվ 6 հաշվետվական ձևում «Ում հաշվին և ում անունից է գործարքը 

կնքվել» սյունակում բացառապես նշվում է «իր անունից և հաճախորդի հաշվին»: 

9. Օտարերկրյա արժեթղթերին առնչվող տեղեկությունների լրացման դեպքում 

«Գործարքի կնքման ժամը» սյունակը լրացվում է կնքման ժամի՝ ներդրումային 

ծառայություններ մատուցող անձին հայտնի լինելու դեպքում: 

Հաշվետվություն թիվ 8 

10. Թիվ 8 հաշվետվական ձևում  «Արժեթղթի հաշվեկռային  արժեք» սյունակում 

լրացվում է հաշվետու ժամանակաշրջանի վերջին օրվա դրությամբ ակտիվի՝ 

Հայաստանի Հանրապետության հաշվապահական հաշվառման ստանդարտների 

համաձայն հաշվապահական հաշվառման մեջ արտացոլված արժեքը, իսկ 

«ընդհանուր գումարը» սյունակում լրացվում է միավոր գնի և քանակի 

արտադրյալը: Ծավալային արժեթղթերի դեպքում լրացվում է ծավալային 

արժեթղթերով կնքված գործարքի ընդհանուր գինը: 

11. Թիվ 8 հաշվետվական ձևում արժեթղթի տարբերակիչ ծածկագրի բացակայության 

դեպքում «Արժեթղթի տարբերակիչ ծածկագիրը» սյունակում լրացվում է 

թողարկողի ֆիրմային անվանումը, գտնվելու վայրը: 

12. Թիվ 8 հաշվետվական ձևում «Միավոր արժեթղթի գինը» սյունակում լրացվում է 

մեկ արժեթղթի առքի գինը, իսկ եթե տվյալ արժեթղթի պորտֆելը ձևավորվել է մի 

քանի գործարքների արդյունքում, որոնց հիմքում ընկած են միևնույն դասի 

արժեթղթեր, սակայն դրանց առքի գները տարբեր են յուրաքանչյուր գործարքի 



համար, ապա տվյալ դասի արժեթղթերի համար հաշվետվական ձևը լրացվում է 

մի քանի տողով՝ ըստ յուրաքանչյուր առքի գնի: 

Հաշվետվություն թիվ 9 

13. Թիվ 9 հաշվետվական ձևում լրացվում են հաշվետու ժամանակաշրջանի 

ընթացքում ներդրումային ծառայություններ մատուցող անձի կողմից 

տեղաբաշխման ծառայությունների մատուցման շրջանակում տեղաբաշխված 

արժեթղթերի վերաբերյալ տեղեկաությունները, այսինքն՝ հաշվետու անձի կողմից 

սեփական արժեթղթերի տեղաբաշխման գործարքները Թիվ 9 հաշվետվության 

մեջ  չեն ներառվում: 

14. Թիվ 9 հաշվետվական ձևում «Թողարկողի հետ կնքված պայմանագրի 

ամսաթիվը» սյունակը լրացվում է անկախ այն հանգամանքից հաշվետու 

ժամանակաշրջանում արժեթղթեր տեղաբաշխվել են, թե՝ ոչ: 

Հաշվետվություն թիվ 10 

15. Կանոնակարգ 4/03-ի հավելված 10-ի աղյուսակի «Ընդհանուր գումարը» 

սյունակում լրացվում է պահառության վերցված տվյալ դասի արժեթղթերի 

ընդհանուր անվանական արժեքը: 

Հաշվետվություն թիվ 13 

16. Թիվ 13 հաշվետվության ներքո լրացվում են հաշվետու ժամանակաշրջանի վերջին 

օրվա դրությամբ տոկոսային գործիքների ընդհանուր ծավալը ¥մասնավորապես՝ 
պարտատոմսերի ընդհանուր գումարը¤ և տոկոսները՝ ըստ կարճ և երկար  

դիրքերի: Մասնավորապես, տոկոսային գործիքների կարճ դիրք է համարվում  

իրավունքը կամ պարտավորությունը փոխանցել տոկոսային գործիքներ: Իսկ 

երկար դիրք է համարվում իրավունքը կամ պարտավորությունը ստանալ 

տոկոսային գործիքներ, ինչպես նաև սեփական պարտքային արժեթղթերի 

պորտֆելը:  

Օրինակ   
Կնքվել է ֆյուչերս պայմանագիր, որի հիմքում ընկած պարտքային արժեթուղթը 10 

օր հետո պետք է վաճառվի հակառակ կողմին ¥տոկոսային գործիքների կարճ 
դիրք¤:  

Կնքվել է ֆյուչերս պայմանագիր, որի հիմքում ընկած պարտքային արժեթուղթը 10 

օր հետո պետք է ձեռքբերվի հակառակ կողմից ¥տոկոսային գործիքների երկար 
դիրք¤:  

Ձեռք է բերվել պարտքային արժեթուղթ 10.000 դրամով ¥տոկոսային գործիքների 
երկար դիրք¤: 

17. Հաշվետվություն 13-ի մեջ մասնակի մարումներով պարտատոմսերը 

ներկայացվում են ըստ մասնակի մարումների, մասնավորապես, արժեթուղթը 

տրոհվում է, և յուրաքանչյուր մասնակի մարման արժեքը ներկայացվում է 

առանձին-առանձին՝ ըստ մինչև համապատասխան մասնակի մարում մնացած 

օրերի քանակի: 

18. Համաձայն կանոնակարգ 4/03-ի՝ հավելված 13-ում կիրառված «Ընտրված 

/”Qualifying”/» և կանոնակարգի 93-րդ կետում սահմանված «Բարձրակարգ» 

հասկացությունների տրամաբանությունը նույնն է, այսինքն՝ հավելված 13-ի 

«Ընտրված» (Qualifying) խմբի տոկոսային գործիքների մեջ ներառվում են. 

 Արժույթի միջազգային հիմնադրամի, Համաշխարհային բանկի, Եվրոպական 



կենտրոնական բանկի, Եվրոպական վերակառուցման և զարգացման բանկի 

կողմից թողարկած պարտքային արժեթղթերը, ինչպես նաև Կենտրոնական 

բանկի խորհրդի համաձայնությամբ՝ այլ միջազգային ֆինանսական 

կազմակերպությունների կողմից թողարկված պարտքային արժեթղթերը. 

 Այն կազմակերպությունների տոկոսային գործիքները, որոնք ունեն 

/ԱԱԱ/Աաա/-ից  /ԲԲԲ-/Բաա3 վարկանիշ:  

19. Զեղչատոկոսային պարտքային արժեթղթերի ¥ներառյալ` ՀՀ պետական 

(գանձապետական) կարճաժամկետ և ՀՀ կենտրոնական բանկի կողմից 

թողարկված պարտատոմսերի¤  համար արժեկտրոնը ընդունվում է հավասար 0-

ի: 

20. ՀՀ կառավարության և ՀՀ ԿԲ-ի կողմից թողարկված պարտատոմսերը ներառվում 

են հավելված 13-ի կառավարության §/ԲԲ+/Բա1/-ից  /Բ-/Բ3/¦ վարկանիշ ունեցող 

տոկոսային գործիքների կազմում ` ՀՀ դրամ տողում: 

21. ՀՀ կենտրոնական բանկի կողմից ընկերություններին շնորհված ռեյտինգները թիվ 

13 հաշվետվության ներքո հաշվի չեն առնվում: 

22. Թիվ 13 հաշվետվական ձևի ներքո լրացվում են այլ անձանց կողմից թողարկված 

բաժնային արժեթղթերի երկար և կարճ դիրքերի վերաբերյալ տեղեկությունները, 

ուստի սույն հաշվետվության ներքո չեն ներառվում տվյալ ներդրումային 

ծառայություններ մատուցող անձի կողմից թողարկված տոկոսային գործիքները: 
 

Հաշվետվություն թիվ 14 

 

23. Թիվ 14 հաշվետվությունում լրացվում են հաշվետու ժամանակաշրջանի վերջին 

օրվա դրությամբ  բաժնային արժեթղթերի ռիսկ պարունակող գործիքների 

ընդհանուր գինը ըստ երկար, կարճ և զուտ դիրքերի:  

24. Բաժնային արժեթղթերի կարճ դիրք է համարվում  իրավունքը կամ 

պարտավորությունը փոխանցել բաժնային արժեթղթերի ռիսկ պարունակող 

գործիքներ: Իսկ երկար դիրք է համարվում իրավունքը կամ պարտավորությունը 

ստանալ բաժնային արժեթղթերի ռիսկ պարունակող գործիքներ, ինչպես նաև 

բաժնային արժեթղթերի ռիսկ պարունակող սեփական գործիքների պորտֆելը:  

25. Բաժնային արժեթղթերի գծով զուտ դիրքը անհրաժեշտ է հաշվարկել որպես 

§Բաժնային արժեթղթերի գծով երկար դիրք¦-ի և §Բաժնային արժեթղթերի գծով 

կարճ դիրք¦-ի տարբերություն:   

26. Սույն կանոնակարգի համաձայն բաժնային արժեթղթերի ռիսկ պարունակող 

գործիքներ են համարվում 

 բաժնային արժեթղթերը (բաժնետոմսերը) 

 ֆորվարդներն ու ֆյուչերսները, որոնց հիմքում ընկած է բաժնային 

արժեթղթերի առք/վաճառք 

 օպցիոնները, որոնց հիմքում ընկած է բաժնային արժեթղթերի առք/վաճառք 

 ռեպո գործառնությունները, արժեթղթերով վարկավորումը, որոնց հիմքում 

ընկած է բաժնային արժեթղթերի ներգրավում/տրամադրում, 

 արժեթղթերի տեղաբաշխման պարտավորություններ, որը նախատեսում է 

բաժնային արժեթղթերի առքի/վաճառքի պարտավորություն: 

27. Թիվ 14 հաշվետվական ձևի ներքո լրացվում են միայն այլ անձանց կողմից 

թողարկված բաժնային արժեթղթերի երկար և կարճ դիրքերի վերաբերյալ 

տեղեկությունները, ուստի սույն հաշվետվության ներքո չեն ներառվում հաշվետու 



ներդրումային ծառայություններ մատուցող անձի կողմից թողարկված բաժնային 

արժեթղթերի վերաբերյալ տեղեկությունները: 
 

Հաշվետվություն թիվ 15 

 

28. Հաշվետվությունում լրացվում է այն բաժնային և պարտքային արժեթղթերով 

գործարքների ընդհանուր ծավալը (արժեքը, ընդհանուր գումարը)` ըստ կարճ և 

երկար  դիրքերի, որոնցով իրականացված յուրաքանչյուր գործարքի արժեքը 

(գործարքի գինը) գերազանցում է ընդհանուր (նորմատիվային) կապիտալի 5%-ը: 

Եթե սույն հաշվետվությունը լրացվում է ածանցյալների կամ ռեպո ¥հակադարձ 

ռեպո¤ գործարքների համար, ապա §արժեթղթերով գործարքների արժեք¦ կամ 

§արժեթղթերով գործարքների ծավալը¦ սյունակում նշվում է դրանց հիմքում 

ընկած ակտիվի շուկայական արժեքը: 

29. Հաշվետվությունում գործարքները ներկայացվում են հաշվետու 

ժամանակաշրջանի վերջի դրությամբ` ըստ գործարքների  մինչև մարում մնացած 

օրերի քանակի: 

30. Թիվ 15 հաշվետվության լրացման պահանջը տարածվում է նաև արժեթղթերի 

գրավադրմամբ վարկավորման, արժեթղթերի տեղաբաշխման և այլ գործարքների 

վրա, որոնք պարունակում են գործընկերոջ (հաճախորդի) կողմից արժեթղթերի 

չվերադարձման ռիսկ, կամ արժեթղթերով գործարքների իրականացման 

արդյունքում` դրամական միջոցների չվերադարձման ռիսկ: Հաշվետվական ձևում 

ներառված §Այլ¦ տողը նախատեսված է նաև շուկայում դեռևս չշրջանառվող 

կոնցետրացիայի ռիսկ առաջացնող գործարքների ¥գործիքների¤ համար, որոնք 

կարող են ի հայտ գալ շուկայի զարգացմանը զուգընթաց: 

31. Թիվ 16 հաշվետվական ձևի ներքո լրացվում է հաշվետվության ներկայացմանը 

նախորդող ամսվա ընթացքում իրականացված (կնքված) գործարքների 

ընդհանուր արժեքը (ընդհանուր ծավալը, ընդհանուր գումարը):  
32. Հաշվետվությունում լրացվում են համապատասխան գործարքների արդյունքում 

ներգրավված և տեղաբաշխած բոլոր ակտիվները, այդ թվում` դրամական 

միջոցները ¥ձեռքբերվող ¥տրամադրվող¤ ակտիվի դիմաց տրամադրվող 

¥ներգրավվող¤ դրամական միջոցների ծավալը¤:  

33. Թիվ 16 հաշվետվական ձևի ներքո լրացվում է բոլոր այն գործարքների ընդհանուր 

արժեքը, որոնք գործընկերոջ կողմից պարտավորությունների չկատարման 

պատճառով կարող են գործարքի գծով վարկային ռիսկ առաջացնել ¥որոնք 

գործընկերոջ պարտվորությունների չկատարման արդյունքում կարող են 

հանգեցնել ակտիվի ¥արժեթղթերի, դրամական միջոցների¤ չստացման¤: 

Գործընկերոջ վարկային ռիսկ առաջացնող գործարքներ են հանդիսանում ազատ 

առաքմամբ ակտիվների փոխանցումը, ռեպո ¥հակադարձ ռեպո¤ գործարքները, 

չկարգավորվող շուկայի ածանցյալները և այլն: Հաշվետվական ձևում ներառված 

§Այլ¦ տողը նախատեսված է նաև շուկայում դեռևս չշրջանառվող վարկային ռիսկ 

առաջացնող գործարքների ¥գործիքների¤ համար, որոնք կարող են ի հայտ գալ 

շուկայի զարգացմանը զուգընթաց: 



34. Ազատ առաքման սկզբունքով իրականացված ռեպո գործարքները 

հաշվետվությունում ներառվում են §Ազատ առաքում¦ տողում: 

35. §Ձեռք բերվող ակտիվի (շուկայական) արժեքը¦/§Տրամադրվող ակտիվի 

(շուկայական) արժեքը¦ սյունակը լրացվում է հետևյալ կերպ. արժեթղթերի համար 

լրացվում է ձեռք բերվող/տրամադրվող արժեթղթի շուկայական արժեքը, իսկ 

դրամական միջոցների դեպքում` փոխանցվող/ստացվող դրամական միջոցների 

ծավալը: 

36. Քանի որ հաճախորդի մի դեպո հաշվից մյուսը արժեթղթերի ազատ առաքումը 

գործարք չէ, իսկ Թիվ 16 հաշվետվությունում լրացվում են հաշվետվության 

ներկայացմանը նախորդող ամսվա ընթացքում իրականացված (կնքված) 

գործարքների ընդհանուր արժեքը, ուստի հաշվետվությունում չի ներառվում 

հաճախորդի մի դեպո հաշվից մյուսը արժեթղթերի ազատ առաքումը: 

Հաշվետվությունում ներառվում է հաշվետու անձի դեպո հաշվից հաճախորդի 

¥գործընկերոջ¤ դեպո հաշվին արժեթղթերի փոխանցումը և հակառակը: 
 

Սույն պարզաբանումների և մինչև սույն պարզաբանումները տրված բոլոր 
մեկնաբանությունների միջև առկա հակասությունների դեպքում հիմք է ընդունվում սույն 
պարզաբանումների դրույթները: 

 
 
 

Ֆինանսական համակարգի քաղաքականության ու վերլուծությունների վարչության պետ` 

Վահե Վարդանյան 

 

 

 

 
Ֆինանսական համակարգի քաղաքականության ու վերլուծությունների վարչություն 
Արփի Ղազարյան 

 

 


